
BASHKIA TIRANË

   KËSHILLI BASHKIAK
Nr.______prot. 




                                 Tiranë, më___.___.2024

V E N D I M 

Nr. 53 datë 30.05.2024
“PËR

DHËNIEN E PËLQIMIT PËR PËRDORIMIN SI PIKË BLLOKIMI NGA POLICIA BASHKIAKE TË PASURISË NË PRONËSI TË BASHKISË TIRANË ME NUMËR 867/4, NDODHUR NË ZK. 2529”

Në mbështetje të nenit 113, pika 2, të Kushtetutës, të nenit 8, pika 2, nenit 9, pika 1, nënpika 1.1, shkronja “b”, nenit 54, shkronja “e/1”, nenit 55, pikat 2 dhe 6, të ligjit nr. 139/2015 “Për vetëqeverisjen vendore”, të ndryshuar, ligjit nr. 89/2022, “Për policinë bashkiake”, nenit 157, nenit 173, pika 11, nenit 203, pika 1, nenit 211, të ligjit nr. 8378, datë 22.07.1998 “Kodi Rrugor i Republikës së Shqipërisë”, të ndryshuar, vendimit nr. 510, datë 10.06.2015, të Këshillit të Ministrave “Për miratimin e procedurave për transferimin e të drejtave dhe detyrimeve, personelit, aktiveve të trupëzuara dhe të patrupëzuara, të arkivave dhe çdo dokumentacioni tjetër zyrtar në njësitë e qeverisjes vendore, të prekura nga riorganizimi administrativo-territorial”, si dhe në vijim të memos nr. 19851 prot., date 22.05.2024, të Policisë Bashkiake, me propozimin e kryetarit të Bashkisë, Këshilli Bashkiak, 

V E N D O S I :

1. Dhënien e pëlqimit për përdorimin si pikë bllokimi për ruajtjen e automjeteve të braktisura/bllokuara nga Policia Bashkiake të pasurisë në pronësi të Bashkisë Tiranë me numër 867/4, e regjistruar në vol. 6, faqe 206, ZK. 2529, ndodhur në fshatin Lundër, njësia administrative Farkë.

2. Policia Bashkiake koordinon procesin me institucionet e vartësisë së Bashkisë Tiranë për aksesimin e kësaj pasurie sipas parashikimeve të pikës 1 të këtij vendimi.

3. Ngarkohen Policia Bashkiake, Drejtoria e Përgjithshme Juridike, e Aseteve dhe Licencimit, Drejtoria e Përgjithshme e Menaxhimit Financiar, si dhe institucionet e vartësisë së Bashkisë Tiranë për zbatimin e këtij vendimi.

Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore”, të ndryshuar.

